
ANNOTATSIYA

O‘zbekiston hududidagi ziyorat turizmi maskanlari, urf-odatlar asosan Islom mafkurasi va
tasavvuf tariqatlari go’yalari asosida shakllangan. O‘zbekistonning geografik joylashuvidagi o‘ziga
xoslik, o‘tmishda kechgan siyosiy, ijtimoiy jarayonlar bu mintaqada ziyorat masalasining o‘ziga xos
jihatlarga ega bo‘ishini ta’minlagan.

Magolada O‘zbekistonda islom, tasavvufga bog’liq ziyoratgohlar, ziyorat turizmining
tarixiy, nazariy ildizlari, bugungi kunda sohadagi o‘ziga xos jihatlar, muammo va yechimlar
hususida ilmiy mulohazalar, xulosalar beriladi.

MecTta u TpaauIIMK TAJIOMHUYECKOTO TypHu3Ma B Y30€KHUCTaHe B OCHOBHOM C(OPMHUPOBAHBI
Ha OCHOBE UCIaMCKOM HWJEONOTMHM W YYeHHH cydusma. YHUKAIBHOCTh Teorpaduyeckoro
MOJIOKEHHUsST Y30€KHCTaHa, a TakKe MPOUCXOJMBIINE B HEM TOJUTHYECKHE U COIUAIbHBIE

YHUKaJIbHBIC ACTICKTHI.

ABSTRACT
Places and traditions of pilgrimage tourism in Uzbekistan are mainly formed on the basis of
Islamic ideology and Sufism teachings. The uniqueness of the geographical position of Uzbekistan,
as well as the political and social processes that took place in it, determined that the problem of
pilgrimage in this region has its own unique aspects. The article provides scientific observations and
conclusions about the historical and theoretical roots of pilgrimage tourism in Uzbekistan, its
specific aspects, problems and solutions in this area today.
Key words: Uzbekistan, pilgrimage, tourism, Islam, Sufism, traditions, place of pilgrimage,
guides.

Dolzarbligi:

Markaziy Osiyoda Islom dini va tasavvuf go’yalari barcha ijtimoiy qatlam vakillari orasida
keng yoyilgach, bu holat mintagada hukmron mafkuraviy muhitni shakllantirdi va o‘ziga xos
mugqaddas ziyoratlar va ziyoratga oid urf-odatlarni vujudga kiltirdi. Albatta bu masala o‘z nazariy
asoslariga ega edi. Xususan, Islom dinida avvalo Makka shahrida joylashgan Ka’bani ziyorat qilish
bajarish shart bo‘lgan 5 ta farzlardan biri sanaladi. Shuningdek, unda o‘limdan keyingi haqiqiy
“boqiy dunyo”ni doimo yodda tutish va yer yuzidagi hayot — “foniy dunyo”ning o‘tkinchiligini his
qilish uchun qabrlar ziyoratini tez-tez amalga oshirib turishga ham muhum ahamiyat berilgan [3,
129].

Islom dini bag’rida vujudga kelgan tasavvufda ham bajarilishi talab etilgan zikr, xilvat (yoki
chilla), robita (shogirdning ruhan o’z piri va ining vositasida Allohning huzuruda ekanligini his
qilishi), sayru-suluk (nafsni yengish uchun ruhiy sayohat) kabi amaliy vaziflar qatorida yaba
sayohat qilish, ya’ni jismonan sayohat qilish ham muhim sanalgan [9,89]. Tasavvuf g’oyalarida ikki
xil sayohat farqlangan bo‘lib, ulardan birinchisi ruhiy sayohat, ikkinchisi jismoniy sayohat nazarda
tutilgan.

Tasavvufda sayohat Alloh yaratgan go‘zalliklarni ko‘rib, ibrat olish, vujud va qalb
salomatligiga erishish, orif, olimlarga yaqinlashish, murshid izlash, Bayt ul-Haram, Bayt ul-
Maqdisni ziyorat qilish, takka(xonaqoh)larni ziyorat qilsh kabi magqgsadlarda amalga oshirilishi
aytiladi [10, 91]. Sufiylarning ruhiy-ma’naviy kamoloti uchun safar qilish eng ma’qul ajru-riyozot
turlaridan sanaladi. Shuning uchun birinchidan, haj safarlaridagi jismoniy qiyinchiliklar sufiylar
uchin ruhning tarbiya topishi va kamolga yetishishida asosiy yo‘llardan biri sanalgan [2, 35].
Ikkinchidan, ular safar davomoda o°z suhbatlari va chiniqqan jismoniy irodalari bilan ham boshqa
musulmonlarning ma’naviy, ruhiy kamol topishi uchun katta ta’sir o‘tkazgan.

Markaziy Osiyoda keng yoyilgan kubroviya tariqatida ham sufiylarning avliyolar mozorlari
va magbaralarini ziyorat qilish, shayxlar huzuriga tashrif buyurish va darvishlar chidam bardoshini
amalda sinash kabi uchta maqgsadda qilgan sayohat to‘g’ri sanalgan. Markaziy osiyolik ko‘plab
shayxlar, sufiylar musulmon mamlakatlarni ilm olish, haj qilish magsadlarida piyoda kezib chqqan
[5, 48].

Demak, Markaziy Osiyoda muqaddas ziyorat an’analarining keng ildiz otishida islom dinida
ziyorat masalasiga katta e’tibor berilganligi va tasavvufda esa ziyorat, safar bajarilishi shart bo‘lgan
amalllardan biri ekanligi kabi nazariy omillar muhim rol o‘ynagan.

Mana shu nazariy omillar zaminida ijtimoiy, iqtisodiy va ma’naviy va boshqa hayotiy
omillarni vujudga keltirgan. Dastlab masalaning ma’naviy omillari xususida to‘xtalsak. O’rta
asrlarda Markaziy Osiyo davlatlari hukmdorlari doim tasavvufdagi yirik shayxlardan birini o‘zining
ma’naviy ustozi, piri deb bilgan, o‘zlarini ularning shogirdi (muridi) sanagan, ular dafn gilingan

qabrlarni doimiy ziyorat qilib turishgan (ular hatto vafotlaridan keyin uztozlari qabri yoniga, poyida
dafn qilishni vasiyat qilganlar). Bu holat, ya’ni hukmdorlarning shayxlar qabrini (ular qabrlar
ziyoratini ko‘pincha har haftaning muayyan bir kunida, harbiy yurishlar hamda hajga ketish
oldidan, biror mushkul vaziyatga tushganda, qattiq kasallikka chalinganda va boshqa vaqtlarda) tez-
tez ziyorat qilib turishi esa oddiy xalqning ulardan o‘rnak olishiga hamda ziyoratchilar soninig
ortishiga sabab bo‘lgan.

Shuningdek, kop‘incha yirik shayxlar o‘zaro qarindosh bo‘lgan va asrlar davomida bunday
silsila a’zolari bitta qabristonda dafn qilingan [1, 91]. Ular dafn qilingan umumiy qabristonlar
ziyoratning uzluksiz davom etishini ta’minlagan va doimiy muqaddas ziyorat maskaniga
aylanishiga sabab bo‘lgan.

O‘z navbatida, Markaziy Osiyoda vujudga kelgan tasavvufning naqshbandiya, yassaviya,
kubraviya kabi tariqatlari g’oyalarining boshqa xorijiy yurtlarda keng yoyilishi ham mintaqadagi
muqaddas ziyorat masalasining ijtimoiy, ma’naviy o‘ziga xosligini ta’minlagan. Chunki, o‘z
g’oyalari bilan xorij musulmon mamlakatlarida ham mashhur bo‘lgan Bahouddin Nagshband,
Ahmad Yassaviy, Najmiddin Kubro kabi yirik tasavvuf shayxlarining qabrlarini nafaqat mahalliy
aholi uchun, balki xorijlik musulmonlar uchun ham ziyorat qilish orzu bo‘lgan va doimiy ziyorat
qilingan. Demak, O‘zbekiston tuprog’ida dunyo musulmonlari, sufiylari ergashgan bunday yirik
allomalar qabrlarining mavjudligi bu zaminda o‘ziga xos muqaddas ziyorat an’analarining
shakllanishida ham ichki, ham tashqi muhim ma’naviy omil bo‘lgan.

Shu va shu kabi boshqga omillar ta’sirida XVI — XIX asrning o‘rtalarida Markaziy Osiyoda
muqaddas qabrlarni ziyorat qilish odati barcha toifa va qatlamdagi musulmonlar orasida keng
yoyilgan. Islom dinida shaxsga sig’inish gunoh sanalsa-da, oxiratni eslab turish magsadida qabrlarni
ziyorat qilish mumkin bo‘lgan amallardan sanaladi. Ammo, qabrlar ziyorat gilinganda ularda dafn
qilinganlar ruhidan madad so’rash joiz hisoblanmaydi. Shunday bo‘lsa-da, Markaziy Osiyoda
bunday joylar turli kasalliklardan shifo topish, urushlarda golib bo‘lish, farzand so‘rash kabi turli
magsadlarda ziyorat gilingan [6, 21]. Bu holat bugungi kunda ham saqlanib qolgan. Ziyoratchi o‘z
gunohlarini tan olib, o‘zidan ko‘ra Allohga yaqinroq deb bilgan avliyolarning qabrini ziyorat qilib,
xudoga yolvorar ekan, go’yoki, Alloh o‘sha avliyo haqqi-hurmati uchun uning gunohlani kechirib,
duolarini ijobat qiladi, deb ishonilgan. Vasila deb atalgan bunday e’tiqgodda Allohdan biror
hojatining ijobatini so‘ragan banda o‘zi bilan xudo o‘rtasida birorta avliyoni vosita qilgan [8,71].
Bu holat musulmonlarning tasavvuf tariqatlari shayxlarini hali tirikligidayoq avliyo sifatida ko‘rib,
ularning g’oyalari ortidan ergashishi bilan ham bog’liq.

O‘zbekistonda ziyorat turizmiga ma’naviy o‘ziga xoslikni ta’minlagan yana bir jihat bu
misulmonlar uchun eng avvalo ziyorat qilinishi shart bo‘lgan Ka’baning geografik jihatdan
mintaqadan uzoqda joylashganligi va unga borish mashaqqarli uzoq safarni talab etishi sanaladi.
Ammo mintaga musulmonlarining asosiy qismining uzoq safarni amalga oshirish uchun iqtisodiy
imkoniyatga ega bo‘lmagan. Bunday safarlar mashaqqatini yengish uchun yo‘lovchidan yetarli
jismoniy quvvat ham talab etilgan. Shuningdek, ayollar uchun esa talabdagi mahram — hamroh bilan
safarga chiqish sharti ham mavjud bo‘lgan. Bu sharoit mahalliy musulmonlar orasida ayrim yiik
shayx va avliyolar qabrini muqaddaslashtirilishiga sabab bo‘lgan va hatto, bunday joylarni ziyorat
qilish haj ziyorati bilan tenglashtilgan [7, 76].

Endi O‘zbekiston zaminida ziyorat turizmi o‘ziga xosligining iqtisodiy omili masalasida
to‘xtalsak. Birinchidan, mintaqada qilingan ko‘plab bosqinchiliklar iqtisodiy inqirozli holatlarga
sabab bo‘lgan. Ikkinchidan, doimiy o‘zaro ichki urushlar aholining iqtisodiy turmush darajasiga
salbiy ta’sir ko‘rsatib kelgan. Uchunchidan, XVI asrdan boshlab xalqaro suv yo‘llaridan uzoqda,
jahon bozorlaridan biroz chetda qolgan mintaqada iqtisodiy qiyinchilik hukm surib keldi. Bu
omillar asrlar davomida Turkistonda islom, tasavvuf g’oyalaridan, shayxlar, ularning qabri ziyorati
va ular ruhlaridan Allohga vosita sifatida taskin olish kayfiyatini kuchaytirib kelgan.

Shunday qilib, O‘zbekiston ziyorat turizmi sohasidagi deyarli barcha o‘ziga xos jihatlar oz
nazarly, ma’naviy, iqtisodiy tarixiy ildizlariga ega. O°‘zbekiston zaminida muqaddas ziyorat
an’analari va ziyoratgohlarga bu kabi o‘zgacha munosabatlarning ko‘p jihatlari uzoq arslar
davomida shaklanib, sayqallanib bugungi kungacha yetib kelgan. Bu jihatlar o‘tmishda shakllangan

mugqaddas joylarning hozirgi kunda ham ziyorat qilinib kelishi, ularni ziyorat qilish urf-odat va
an’analarining saqlanib kelayotganligi, bugungi kunda ham ziyoratchilar toifasini, xuddi
o‘tmishdagi singari, barcha ijtimoiy guruhlarga mansub aholi tashkil etishi, O‘zbekistondagi
mashhur shayx va allomalar qabri xorijlik musulmon sayyohlar bilan gavjumligi kabilarda namoyon
bo‘lmoqda.

To‘g’ri, sobiq Sovetlar davrining ateistik mafkuraviy bosimi islom, tasavvuf allomalari va
ularning go’yalari O‘zbekiston tarixida muhim ahamiyatga ega bo‘lganlini anglashga yo‘l bermadi
[4, 23]. Bu bilimsizlik esa ziyorat, ziyoratgohlar va ziyorat amallarining nazariy va tarixiy ildizlarini
bilmaslikka, ularni xato talqin qilinishiga olib keldi. Bu bo‘shligni to‘ldirish uchun bugungi kunda
dastlab O‘zbekistonda ziyorat turuzmi sohasida nazariy va tarixiy o‘ziga xos jihatlari bilan bog’liq
quyidagi bir gancha ilmiy-nazariy muammolarni hal qilish talab etiladi:

- gidlar masalasi. Zamon talabiga mos bilimga ega, ziyoratning diniy, nazariy, tarixiy
ildizlari asl mohiyatini biladigan, ziyoratchilarni qiziqtirgan xonaqoh, takiya, hujra, magbara,
dahma, chillaxona nima va ular qanday vazifani bajargan, kabi savollarga ilmiy asosli javob bera
oladigan, tarixiy binolardagi bezaklar, naqshlar, yizuvlarni tahlil qilib bera oladigan gid
mutaxassislarni tayyorlash;

- adabiyotlar masalasi. Gidlar uchun maxsus qo‘llanmalar, adabiyotlar, ziyoratchilar uchun
esa qiziqarli tarixiy, etnografik, dalillarga boy bo‘lgan maxsus ilmiy-ommabop adabiyotlar yaratish.

Xulosa qilib aytganda, O‘zbekistonda bugungi kundagi ziyorat turizmi masalasi o‘zining
nazarily, tarixiy ildizlariga ega soha sanaladi. Bu sohaning rivoji mana shu ildizlarni chuqur
o‘rganish va tadqiq etishni, ulardan olingan ilmiy xulosalarga tayanib kerakli ilmiy ommabop
adabiyotlar yaratishni va amaliyotga tadbiq etishni talab etadi.

